
ᐅᑎᕐᕕᐅᓂᖓ ᑎᑎᕋᖅᓯᒪᔪᒥᑦ ᐊᐱᖅᑯᑎᒧᑦ 
 

ᐊᐱᕆᔪᖅ: ᔮᓐ ᒪᐃᓐ, ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ/ᑎᑭᕋᕐᔪᐊᕐᒥᐅᓄᑦ 
       

ᐆᒧᖓ ᐊᐱᖅᑯᑕᐅᔪᖅ: ᐸᑎᖅ ᓇᑦᓯᖅ, ᒥᓂᔅᑕ ᑲᒪᒋᔭᖃᖅᓱᓂ ᓄᓇᕗᒻᒥ 
ᓯᓚᑦᑐᖅᓴᕐᕕᒻᒥᑦ 
 

ᓇᐃᓴᐅᑖ: ᑎᑎᕋᖅᓯᒪᔪᖅ ᐊᐱᖅᑯᑎ 30-5(2) 
 

ᐅᓪᓗᖅ: ᒫᔾᔨ 12, 2019  
 

ᐱᔾᔪᑖ: ᐅᔭᕋᖕᓂᐊᕐᓂᕐᒧᑦ ᐃᓕᓐᓂᐊᖅᑎᑦᑎᓂᖅ 
 
 

ᐊᐱᖅᑯᑕᐅᔪᖅ(ᔪᑦ) ᐊᒻᒪᓗ ᑭᐅᔾᔪᑕᐅᔪᖅ(ᔪᑦ):   
 

1. ᐅᑯᓄᖓ ᐊᕐᕌᒍᓄᑦ ᑮᓇᐅᔭᓄᑦ, ᖃᔅᓯᓂᒃ ᑮᓇᐅᔭᓂᒃ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ 
ᑮᓇᐅᔭᖁᑎᖏᓐᓂ ᓴᓂᕐᕙᒃᓯᓯᒪᔪᖃᓚᐅᖅᐸ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ 
ᐱᓕᕆᐊᖑᓂᐊᖅᑐᓂᒃ ᐊᒻᒪᓗ/ᐅᕝᕙᓗᓃᑦ ᐱᓕᕆᐊᒃᓴᓄᑦ: 
 

a. 2016-2017; 
b. 2017-2018; ᐊᒻᒪᓗ 
c. 2018-2019 ᐅᓪᓗᒥᒧᑦ ᑎᑭᖦᖢᒍ? 
 

2016/17−ᒥ ᑮᓇᐅᔭᓄᑦ ᐊᕐᕌᒍᒋᔭᐅᔪᒥ, ᓯᓚᑦᑐᖅᓴᕐᕕᒃ ᐃᖅᑲᓇᐃᔭᖅᑎᑦᑎᓚᐅᖅᑐᖅ 
ᐊᕕᒃᓯᒪᓂᕆᔭᐅᔪᒥ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐊᐅᓚᑦᑎᔨᒋᔭᐅᔪᒥᒃ ᐅᑯᓇᓂ, 
ᓴᓇᑐᓕᖅᓴᕐᕕᒃ, ᑲᖏᖅᖠᓂᕐᒥ.  ᐃᓂᑖᖅᑎᑕᐅᔪᖅ ᑲᒪᒋᔭᒃᓴᖃᖅᑎᑕᐅᓚᐅᖅᐳᖅ 
ᐱᓕᕆᖃᑎᖃᕐᓂᕐᒥᒃ ᐅᔭᕋᕐᓂᐊᕐᓂᕐᒧᑦ ᐱᓕᕆᕙᒃᑐᓂᒃ ᐊᔾᔨᒌᙱᑦᑐᓂᒡᓗ ᑲᑎᒪᔨᓂᒃ 
ᐊᒃᑐᐊᓂᓕᓂᒃ ᐅᔭᕋᖕᓂᐊᕐᓂᕐᒧᑦ ᓄᓇᕗᒻᒥ, ᓲᕐᓗ ᐃᒪᓐᓇ, ᓄᓇᕗᒻᒥ ᐅᔭᕋᕐᓂᐊᕐᓂᕐᒧᑦ 
ᐊᔪᕈᓐᓃᖅᓴᕐᓂᕐᒧᑦ ᐱᓕᕆᖃᑎᒌᒃᑐᑦ ᐅᑯᐊᓘᓐᓃᑦ, ᑭᕙᓪᓕᕐᒥ ᐅᔭᕋᖕᓂᐊᕐᓂᕐᒧᑦ 
ᐊᔪᕈᓐᓃᖅᓴᕐᓂᕐᒧᑦ ᓱᓴᐃᐊᑎᒋᔭᐅᔪᖅ.   ᑖᒃᑯᐊ ᓯᓚᑦᑐᖅᓴᕐᕕᖕᒥᐅᑦ ᕿᓂᕋᔭᖅᐳᑦ ᐊᓯᐊᓂᑦ 
ᑖᒃᑯᓇᓂᕐᒥᐅᑕᐅᙱᑦᑐᒥᑦ ᑮᓇᐅᔭᖃᖅᑎᑕᐅᓂᕐᒧᑦ ᑐᓐᓂᖅᑯᑕᐅᓇᔭᖅᑐᓂᒃ ᑲᔪᓯᑎᑦᑎᓂᐊᕐᓗᓂ 
ᑐᕌᒐᓪᓗᐊᑕᖅᑐᓂᒃ ᐅᔭᕋᕐᓂᐊᕐᓂᕐᒧᑦ ᐱᓕᕆᐊᒃᓴᕆᔭᐅᓂᐊᖅᑐᓂᒃ.  ᑖᓐᓇ ᐃᓂ 
ᐃᓄᖃᕈᓐᓃᓚᐅᖅᐳᖅ ᒪᐃ 2018−ᒥ ᑕᐃᖕᓇ ᐃᓂᖃᖅᑐᖅ ᐊᖏᖅᑕᐅᓯᒪᔪᒥᒃ 
ᓄᖅᑲᖓᓂᐊᓚᐅᕐᒪᑦ ᑕᕝᕙᙵᑦ ᐃᓂᒥᑦ ᐊᕐᕌᒍᒧᑦ ᐊᑕᐅᓯᕐᒧᑦ.   



   

 
ᓯᓚᑦᑐᕐᓴᕐᕕᒃ ᖃᖓᑦᑎᐊᓵᖅ ᐊᓯᔾᔨᖅᑎᕆᓚᐅᖅᐳᖅ ᐃᓂᓂᒃ ᐅᑯᓇᓂ, ᐃᖅᑲᓇᐃᔭᖅᑎᕈᖅᓴᓪᓗᓂ 
ᐃᓕᓐᓂᐊᖅᐸᖕᓂᕐᒥ ᐱᓕᕆᔾᔪᑎᓄᓪᓗ ᐱᓕᕆᕝᕕᖕᒥ ᓴᖅᑭᑎᑦᑎᔪᒪᓪᓗᓂ ᐱᖓᓱᓂᒃ (3−ᓂᒃ) 
ᐅᔭᕋᕐᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐊᐅᓚᑎᔨᒋᔭᐅᔪᓂᒃ; ᐊᑐᓂᑦ ᐃᓂᖃᕐᓗᑎᒃ ᑕᒪᐃᓐᓂ 
ᐊᕕᒃᓯᒪᓂᕆᔭᐅᔪᓂ ᐱᕙᒌᔭᖅᐸᓪᓕᐊᓪᓗᑎᒡᓗ ᑖᒃᑯᓂᖓ ᐃᓂᓂᒃ ᐃᓂᑖᖅᑎᓛᕈᒪᓪᓗᒋᑦ.    
 
ᓯᓚᑦᑐᖅᓴᕐᕕᒃ ᒪᕐᕉᖕᓂᒃ (ᒪᕐᕉᓐᓂᒃ) ᑐᙵᕕᖕᒥᑦ−ᑮᓇᐅᔭᖃᖅᑎᑕᐅᓪᓗᑎᒃ ᐊᖁᑎᒧᑦ 
ᐊᔪᕈᓐᓃᖅᓴᖅᑎᑦᑎᔨᒧᑦ ᐃᓂᒋᔭᐅᔪᒥ ᐃᓂᖁᑎᖃᖅᐳᖅ ᐃᓂᖃᖅᖢᑎᒃ ᑖᒃᑯᐊᒃ ᑲᖏᖅᖠᓂᕐᒥ. 
 
ᓯᓚᑦᑐᖅᓴᕐᕕᖕᒧᑦ ᑮᓇᐅᔭᖁᑎᒋᔭᐅᔪᑦ ᓴᓂᕐᕙᐃᕝᕕᐅᓯᒪᔪᑦ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ 
ᐱᓕᕆᐊᖑᔪᓄᑦ ᐊᒻᒪᓗ/ᐅᕝᕙᓗᓃᑦ ᐱᓕᕆᐊᒃᓴᓄᑦ ᐃᒪᓐᓇᐅᓚᐅᖅᐳᑦ: 
 

a. 2016-2017−ᒧᑦ: ᑲᑎᖦᖢᒋᑦ $251,000−ᓂᒃ ᓴᓂᕐᕙᒃᓯᔪᖃᓚᐅᖅᐳᖅ, $161,000−ᒋᔭᖏᓪᓗ 
ᐱᔭᐅᓪᓗᑎᒃ ᓯᓚᑦᑐᖅᓴᕐᕕᐅᑉ ᑐᙵᕕᒋᔭᒥᓂᑦ ᖃᔅᓯᐅᓇᓱᒋᔭᒥᓂᒃ, $90,000−ᖏᓪᓕ ᐱᔭᐅᓪᓗᑎᒃ 
ᑖᒃᑯᓇᙵᐅᙱᑦᑐᖅ ᓯᓚᑖᓂᑦ ᐊᖏᖃᑎᒌᒃᓯᒪᓂᕐᒧᑦ ᑐᓐᓂᖅᑯᑕᐅᓯᒪᔪᓂᑦ; 

b. 2017-2018−ᒧᑦ: ᑲᑎᖦᖢᒋᑦ $184,000−ᓂᒃ ᓴᓂᕐᕙᒃᓯᔪᖃᓚᐅᖅᐳᖅ, $161,000−ᒋᔭᖏᓪᓗ 
ᐱᔭᐅᓪᓗᑎᒃ ᓯᓚᑦᑐᖅᓴᕐᕕᐅᑉ ᑐᙵᕕᒋᔭᖏᓐᓂᑦ ᖃᔅᓯᐅᓇᓱᒋᔭᒥᓂᑦ, $23,000−ᖏᓪᓕ  
ᐱᔭᐅᓪᓗᑎᒃ ᑖᒃᑯᓇᙵᐅᙱᑦᑐᖅ ᓯᓚᑖᓂᑦ ᐊᖏᖃᑎᒌᒃᓯᒪᓂᕐᒧᑦ ᑐᓐᓂᖅᑯᑕᐅᓯᒪᔪᓂᑦ; ᐊᒻᒪᓗ,  

c. 2018-2019−ᒧᑦ: ᑲᑎᖦᖢᒋᑦ $524,000−ᓂᒃ ᓴᓂᕐᕙᒃᓯᔪᖃᓚᐅᖅᐳᖅ, $161,000−ᒋᔭᖏᓪᓗ 
ᐱᔭᐅᓪᓗᑎᒃ ᓯᓚᑦᑐᖅᓴᕐᕕᐅᑉ ᑐᙵᕕᒋᔭᒥᓂᑦ ᖃᔅᓯᐅᓇᓱᒋᔭᒥᓂᒃ, $363,000−ᖏᓪᓕ 
ᐱᔭᐅᓪᓗᑎᒃ ᑖᒃᑯᓇᙵᐅᙱᑦᑐᖅ ᓯᓚᑖᓂᑦ ᐊᖏᖃᑎᒌᒃᓯᒪᓂᕐᒧᑦ ᑐᓐᓂᖅᑯᑕᐅᓯᒪᔪᓂᑦ; 
 

2. ᐅᑯᓄᖓᐅᓕᕐᒥᔪᖅ ᑮᓇᐅᔭᓄᑦ ᐊᕐᕌᒍᒋᔭᐅᔪᓄᑦ, ᖃᓄᕆᑦᑐᓂᒃ ᐅᔭᕋᖕᓂᐊᕐᓂᕐᒧᑦ 
ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᔪᑦ ᐊᒻᒪᓗ/ᐅᕝᕙᓗᓃᑦ ᐅᔭᕋᖕᓂᐊᕐᓂᕐᓄᑦ 
ᑐᕌᖓᑎᑕᐅᔪᓂᒃ ᐱᓕᕆᐊᒃᓴᓂᒃ ᓄᓇᕗᒻᒥ ᓯᓚᑦᑐᖅᓴᕐᕕᒃ ᑲᔪᓯᑎᑦᑎᓚᐅᖅᐸ? 
 

a. 2016-2017; 
b. 2017-2018; ᐊᒻᒪᓗ 
c. 2018-2019 ᐅᓪᓗᒥᒧᑦ ᑎᑭᖦᖢᒍ? 

 
ᐅᔭᕋᕐᓂᐊᖅᑐᓕᕆᔩᑦ ᓇᓗᓇᐃᖅᓯᓯᒪᕗᑦ ᐱᓕᕆᔨᓪᓚᕆᐅᓪᓗᓂ ᐊᖁᑎᐅᕙᖕᓂᕐᒧᑦ 
ᐊᔪᕈᓐᓃᖅᓴᕐᓂᖅ ᐱᔭᐅᔪᒪᒻᒪᕆᒃᐸᖕᓂᖓᓂᒃ ᐊᒻᒪᓗ ᐱᔭᐅᔪᒪᒐᔪᖕᓂᖅᐹᖑᖃᑕᐅᓪᓗᓂ 
ᐱᓕᕆᐊᒃᓴᓂ ᓯᓚᑦᑐᖅᓴᕐᕕᖕᒥ.  ᑕᐃᒪᐃᓐᓂᖓᓄᓪᓗ, ᐊᖁᑎᐅᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ 
ᐱᓕᕆᐊᒃᓴᐃᑦ ᐃᓱᒪᒋᔭᐅᕙᒃᐳᑦ ᐃᒪᓐᓇ, "ᐅᔭᕋᖕᓂᐊᕐᓂᕐᒧᑦ−ᐊᒃᑐᐊᓂᖃᕐᓂᖏᓐᓂᒃ.”  
ᐊᖁᓐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐃᒪᓐᓇᐅᑐᐃᓐᓇᕆᐊᖃᖅᐳᖅ ᖁᕝᕙᓯᖕᓂᓕᖕᒥᒃ 1−ᒥᒃ 
(ᐳᐊᕐᕆᓯᓕᖕᓄᑦ), ᖁᕝᕙᓯᖕᓂᓕᒃ 2 (ᕚᓯᓄᑦ), ᐊᒻᒪᓗ ᖁᕝᕙᓯᖕᓂᓕᒃ 3 ᐳᓪᓚᓕᖕᓄᑦ 
ᓄᖅᑲᕈᑎᖃᖅᖢᓂ (ᐃᒪᕐᒧᑦ ᑭᓈᓗᖕᒧᓪᓗ ᐃᖏᕐᕋᔾᔪᑏᑦ) ᐅᕝᕙᓘᓐᓃᑦ ᑲᑎᖅᓱᖅᓯᒪᓗᑎᒃ 
ᑕᒪᐃᓐᓂᒃ ᐊᑐᓂᑦ.  ᑕᒪᕐᒥᐅᙱᑦᑐᖅ ᖁᕝᕙᓯᖕᓂᕆᔭᐅᔪᑦ ᐊᖁᑎᐅᓂᕐᒧᑦ 
ᐊᔪᕈᓐᓃᖅᓴᖅᑎᑕᐅᕙᖕᓂᕐᒧᑦ ᐊᔪᕈᓐᓃᖅᓴᕈᑕᐅᕙᒃᐳᑦ ᑕᒪᐃᑎᒍᑦ ᑕᒪᓐᓇ ᐱᓕᕆᐊᒃᓴᕐᒧᑦ 
ᐊᑐᖅᑕᐅᓇᔭᖅᑐᑦ ᐃᓕᓐᓂᐊᖅᑎᑦᑎᔾᔪᑕᐅᓗᑎᒃ ᐃᓕᐅᖅᑲᖅᑕᐅᓯᒪᓂᖏᓐᓄᑦ ᐅᖃᖃᑎᒌᖕᓂᕐᓄ 



   

ᐅᔭᕋᕐᓂᐊᖅᑐᓕᕆᔨᓂᒃ ᐅᖃᖃᑎᖃᖅᖢᑎᒃ ᐅᖃᐅᓯᖃᕈᒪᓪᓗᑎᒃ ᐱᔭᕆᐊᖃᖅᑕᒥᓂᒃ, 
ᐊᒻᒪᓗᑦᑕᐅᖅ ᐱᖁᑎᓄᑦ ᒪᓂᒪᔪᓄᑦ ᓄᓇᓕᖕᓂ.  
 

a. 2016-2017−ᒧᑦ: ᖃᐅᔨᑎᑕᐅᕙᓪᓕᐊᓕᕐᓂᖅ ᐅᕿᙱᑦᑐᓄᑦ ᐊᖁᑕᐅᕙᒃᑐᓄᑦ ᐊᖁᑎᐅᓂᕐᒥᒃ,  
ᖁᕝᕙᓯᖕᓂᓕᖕᓂᒃ 1−ᒥᒃ ᐊᒻᒪᓗ 3A−ᒥᒃ ᐊᖁᑎᐅᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ, ᐊᒻᒪᓗ 
ᖃᐅᔨᑎᑕᐅᕙᓪᓕᐊᓕᕐᓂᖅ ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᕐᓂᕐᒥᒃ; 

b. 2017-2018−ᒧᑦ: ᖁᕝᕙᓯᖕᓂᓕᖕᓂᒃ 1, 2−ᒥᒃ ᐊᒻᒪᓗ 3A−ᒥᒃ ᐊᖁᑎᐅᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ,  
ᖃᐅᔨᑎᑕᐅᕙᓪᓕᐊᓕᕐᓂᖅ ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᕐᓂᕐᒥᒃ, ᐊᒻᒪᓗ 
ᐱᓪᓗᐊᑕᐅᓂᖏᑦ ᐅᕿᙱᑦᑐᑦ ᐃᖏᕐᕋᔾᔪᑏᑦ; ᐊᒻᒪᓗ 

c. 2018-2019−ᒧᑦ: ᐅᖁᒪᐃᑐᓂᑦ ᓄᓇᓯᐅᑎᓕᕆᔨᐅᓂᖕᒧᑦ  
ᖁᕝᕙᓯᖕᓂᓕᖕᓂᒃ 1, 2−ᒥᒃ ᐊᒻᒪᓗ 3A−ᒥᒃ ᐊᖁᑎᐅᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ, ᐊᒻᒪᓗ 
ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᖅᑎᐅᓂᕐᒧᑦ ᓇᓗᓇᐃᒃᑯᑕᖅ. 
 

3. ᑕᒪᒃᑯᓄᖓ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᓄᑦ 
ᐊᒻᒪᓗ/ᐅᕝᕙᓗᓃᑦ ᐅᔭᕋᖕᓂᐊᕐᓂᕐᒧᑦ−ᑐᕌᕆᔭᓕᕐᓄᑦ ᐊᔪᕈᓐᓃᖅᓴᒐᒃᓴᓄᑦ 
ᓇᓗᓇᐃᖅᑕᐅᓯᒪᔪᓄᑦ ᑭᐅᔾᔪᑕᐅᔪᒥ ᐊᐱᖅᑯᑎᒃᓴᒧᑦ 2−ᒧᑦ ᖁᓛᓂ, ᓇᓕᐊᖕᓂ 
ᓄᓇᓕᖕᓂ ᑕᒪᒃᑯᐊ ᐱᓕᕆᐊᒃᓴᐃᑦ ᐊᔪᕈᓐᓃᖅᓴᒐᒃᓴᐃᓪᓗ ᑲᔪᓯᑎᑕᐅᓚᐅᖅᐸᑦ? 
 
2016-2017−ᒧᑦ: 
ᖃᐅᔨᑎᑕᐅᕙᓪᓕᐊᓕᕐᓂᖅ ᐅᕿᙱᑦᑐᓄᑦ ᐊᖁᑕᐅᕙᒃᑐᓄᑦ ᐊᖁᑎᐅᓂᕐᒥᒃ,    
     ᑲᖏᖅᖠᓂᖅ − 2−ᓂᒃ ᑲᔪᓯᑎᑦᑎᔪᖃᖅᖢᓂ 
ᖁᕝᕙᓯᖕᓂᓕᖕᓂᒃ 1−ᒥᒃ ᐊᒻᒪᓗ 3A−ᒥᒃ ᐊᖁᑎᐅᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ:    
     ᑲᖏᖅᖠᓂᖅ − 5−ᓂᒃ ᑲᔪᓯᑎᑦᑎᔪᖃᖅᖢᓂ 
ᖃᐅᔨᑎᑕᐅᕙᓪᓕᐊᓕᕐᓂᖅ ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᕐᓂᕐᒥᒃ;    

ᑲᖏᖅᖠᓂᖅ − 2−ᓂᒃ ᑲᔪᓯᑎᑦᑎᔪᖃᖅᖢᓂ  
2017-2018−ᒧᑦ: 
ᐱᓪᓗᐊᑕᐅᓂᖏᑦ ᐅᕿᙱᑦᑐᑦ ᐃᖏᕐᕋᔾᔪᑏᑦ:  ᐸᖕᓂᖅᑑᖅ − 1−ᒥᒃ ᑲᔪᓯᑎᑦᑎᔪᖃᖅᖢᓂ    
ᖁᕙᓯᖕᓃᑦ 1, 2 ᐊᒻᒪᓗ 3A:    ᑲᖏᖅᖠᓂᖅ − 7−ᓂᒃ ᑲᔪᓯᑎᑦᑎᔪᖃᖅᖢᓂ       
      ᓇᐅᔮᑦ − 3−ᓂᒃ ᑲᔪᓯᑎᑦᑎᔪᖃᖅᖢᓂ    
ᖃᐅᔨᑎᑕᐅᕙᓪᓕᐊᓕᕐᓂᖅ ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᕐᓂᕐᒥᒃ;    

ᑲᖏᖅᖠᓂᖅ − 1−ᒥᒃ ᑲᔪᓯᑎᑦᑎᔪᖃᖅᖢᓂ   
2018-2019−ᒧᑦ: 

ᖁᕝᕙᓯᖕᓂᓕᖕᓂᒃ 1, 2−ᒥᒃ ᐊᒻᒪᓗ 3A−ᒥᒃ 
ᐊᖁᑎᐅᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ:   ᐃᒡᓗᓕᒑᕐᔪᒃ − 1−ᒥᒃ ᑲᔪᓯᑎᑦᑎᔪᖃᖅᖢᓂ 

ᓴᓪᓕᖅ − 3−ᓂᒃ ᑲᔪᓯᑎᑦᑎᔪᖃᖅᖢᓂ 
ᖃᒪᓂ'ᑐᐊᖅ − 2−ᓂᒃ ᑲᔪᓯᑎᑦᑎᔪᖃᖅᖢᓂ 
ᑲᖏᖅᖠᓂᖅ − 3−ᓂᒃ ᑲᔪᓯᑎᑦᑎᔪᖃᖅᖢᓂ  

ᐅᖁᒪᐃᑐᓂᑦ ᓄᓇᓯᐅᑎᓕᕆᔨᐅᓂᖕᒧᑦ:   ᑲᖏᖅᖠᓂᖅ − 1−ᒥᒃ ᑲᔪᓯᑎᑦᑎᔪᖃᖅᖢᓂ 
ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᖅᑎᐅᓂᕐᒧᑦ ᓇᓗᓇᐃᒃᑯᑕᖅ.    

ᑲᖏᖅᖠᓂᖅ − 1−ᒥᒃ ᑲᔪᓯᑎᑦᑎᔪᖃᖅᖢᓂ  
 



   

4. ᑕᒪᒃᑯᓄᖓ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᓄᑦ ᐊᒻᒪᓗ/ᐅᕝᕙᓗᓃᑦ 
ᐅᔭᕋᖕᓂᐊᕐᓂᕐᒧᑦ−ᑐᕌᕆᔭᓕᕐᓄᑦ ᐊᔪᕈᓐᓃᖅᓴᒐᒃᓴᓄᑦ ᓇᓗᓇᐃᖅᑕᐅᓯᒪᔪᓄᑦ ᑭᐅᔾᔪᑕᐅᔪᒥ 
ᐊᐱᖅᑯᑎᒃᓴᒧᑦ 2−ᒧᑦ ᖁᓛᓂ, ᖃᔅᓯᓂᒃ ᐃᓕᓐᓂᐊᖅᑎᓂᒃ ᐃᓚᐅᔪᖃᓚᐅᖅᐸ 
ᐱᓕᕆᐊᒃᓴᕆᔭᐅᔪᓂ ᐊᔪᕈᓐᓃᖅᓴᒐᒃᓴᓂᓗ ᑲᔪᓯᑎᑕᐅᔪᓂ? 
 

2016-2017−ᒧᑦ: 
ᖃᐅᔨᑎᑕᐅᕙᓪᓕᐊᓕᕐᓂᖅ ᐅᕿᙱᑦᑐᓄᑦ ᐊᖁᑕᐅᕙᒃᑐᓄᑦ ᐊᖁᑎᐅᓂᕐᒥᒃ, 6 ᐃᓕᓐᓂᐊᕐᑏᑦ 
ᖁᕝᕙᓯᖕᓂᓕᖕᓂᒃ 1−ᒥᒃ ᐊᒻᒪᓗ 3A−ᒥᒃ ᐊᖁᑎᐅᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ:  21 ᐃᓕᓐᓂᐊᕐᑏᑦ 
ᖃᐅᔨᑎᑕᐅᕙᓪᓕᐊᓕᕐᓂᖅ ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᕐᓂᕐᒥᒃ;    15 ᐃᓕᓐᓂᐊᕐᑏᑦ  
 
2017-2018−ᒧᑦ: 
ᐱᓪᓗᐊᑕᐅᓂᖏᑦ ᐅᕿᙱᑦᑐᑦ ᐃᖏᕐᕋᔾᔪᑏᑦ:      4 ᐃᓕᓐᓂᐊᕐᑏᑦ    
ᖁᕙᓯᖕᓃᑦ 1, 2 ᐊᒻᒪᓗ 3A:               61−ᓂᒃ ᐃᓕᓐᓂᐊᖅᑎᓂᒃ ᑲᑎᖦᖢᒋᑦ  
ᖃᐅᔨᑎᑕᐅᕙᓪᓕᐊᓕᕐᓂᖅ ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᕐᓂᕐᒥᒃ;    4 ᐃᓕᓐᓂᐊᕐᑏᑦ   
 
2018-2019−ᒧᑦ: 
ᖁᕝᕙᓯᖕᓂᓕᖕᓂᒃ 1, 2−ᒥᒃ ᐊᒻᒪᓗ 3A−ᒥᒃ ᐊᖁᑎᐅᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ:    
           63-ᓂᒃ ᐃᓕᓐᓂᐊᖅᑎᓂᒃ ᑲᑎᖦᖢᒋᑦ 
ᐅᖁᒪᐃᑐᓂᑦ ᓄᓇᓯᐅᑎᓕᕆᔨᐅᓂᖕᒧᑦ:       4 ᐃᓕᓐᓂᐊᕐᑏᑦ 
ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᖅᑎᐅᓂᕐᒧᑦ ᓇᓗᓇᐃᒃᑯᑕᖅ.    8 ᐃᓕᓐᓂᐊᖅᑏᑦ   
 
 

5. ᑕᒪᒃᑯᓄᖓ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᓄᑦ ᐊᒻᒪᓗ/ᐅᕝᕙᓗᓃᑦ 
ᐅᔭᕋᖕᓂᐊᕐᓂᕐᒧᑦ−ᑐᕌᕆᔭᓕᕐᓄᑦ ᐊᔪᕈᓐᓃᖅᓴᒐᒃᓴᓄᑦ ᓇᓗᓇᐃᖅᑕᐅᓯᒪᔪᓄᑦ ᑭᐅᔾᔪᑕᐅᔪᒥ 
ᐊᐱᖅᑯᑎᒃᓴᒧᑦ 2−ᒧᑦ ᖁᓛᓂ, ᖃᓄᖅ ᐊᑯᓂᐅᑎᒋᓚᐅᖅᐸ ᐱᓕᕆᐊᖑᔪᖅ 
ᐊᔪᕈᓐᓃᖅᓴᖅᑕᐅᔪᕐᓘᓐᓃᑦ ᑲᔪᓯᓚᐅᖅᑐᖅ? 

 
2016-2017−ᒧᑦ: 
ᖃᐅᔨᑎᑕᐅᕙᓪᓕᐊᓕᕐᓂᖅ ᐅᕿᙱᑦᑐᓄᑦ ᐊᖁᑕᐅᕙᒃᑐᓄᑦ ᐊᖁᑎᐅᓂᕐᒥᒃ,    
     2-ᓂᒃ ᐱᓇᓱᐊᕈᓰᖕᓂᒃ ᐃᓕᓐᓂᐊᕐᕕᖕᒥ ᐃᒡᓗᕈᓯᕐᒦᓪᓗᓂ  
ᖁᕝᕙᓯᖕᓂᓕᖕᓂᒃ 1−ᒥᒃ ᐊᒻᒪᓗ 3A−ᒥᒃ ᐊᖁᑎᐅᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ:  

3-6-ᓄᑦ ᐱᓇᓱᐊᕈᓯᕐᓄᑦ  
ᖃᐅᔨᑎᑕᐅᕙᓪᓕᐊᓕᕐᓂᖅ ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᕐᓂᕐᒥᒃ;   11-ᓄᑦ ᐱᓇᓱᐊᕈᓰᓐᓄᑦ 
 
2017-2018−ᒧᑦ: 
ᐱᓪᓗᐊᑕᐅᓂᖏᑦ ᐅᕿᙱᑦᑐᑦ ᐃᖏᕐᕋᔾᔪᑏᑦ:   

2-ᓂᒃ ᐱᓇᓱᐊᕈᓰᖕᓂᒃ ᐃᓕᓐᓂᐊᕐᕕᖕᒥ ᐃᒡᓗᕈᓯᕐᒦᓪᓗᓂ  
ᖁᕙᓯᖕᓃᑦ 1, 2 ᐊᒻᒪᓗ 3A:       3-6-ᓄᑦ ᐱᓇᓱᐊᕈᓯᕐᓄᑦ  
ᖃᐅᔨᑎᑕᐅᕙᓪᓕᐊᓕᕐᓂᖅ ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᕐᓂᕐᒥᒃ;   11-ᓄᑦ ᐱᓇᓱᐊᕈᓰᓐᓄᑦ 
 
 



   

2018-2019−ᒧᑦ: 
ᖁᕝᕙᓯᖕᓂᓕᖕᓂᒃ 1−ᒥᒃ, 2−ᒥᒃ ᐊᒻᒪᓗ 3A−ᒥᒃ ᐊᖁᑎᐅᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ:   
        3-6-ᓄᑦ ᐱᓇᓱᐊᕈᓯᕐᓄᑦ  
ᐅᖁᒪᐃᑐᓂᑦ ᓄᓇᓯᐅᑎᓕᕆᔨᐅᓂᖕᒧᑦ:     6 ᐱᓇᓱᐊᕈᓰᑦ 
ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᖅᑎᐅᓂᕐᒧᑦ ᓇᓗᓇᐃᒃᑯᑕᖅ:  13−ᓄᑦ ᐱᓇᓱᐊᕈᓯᕐᓄᑦ 
 

6. ᑕᒪᒃᑯᓄᖓ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᓄᑦ ᐊᒻᒪᓗ/ᐅᕝᕙᓗᓃᑦ 
ᐅᔭᕋᖕᓂᐊᕐᓂᕐᒧᑦ−ᑐᕌᕆᔭᓕᕐᓄᑦ ᐊᔪᕈᓐᓃᖅᓴᒐᒃᓴᓄᑦ ᓇᓗᓇᐃᖅᑕᐅᓯᒪᔪᓄᑦ ᑭᐅᔾᔪᑕᐅᔪᒥ 
ᐊᐱᖅᑯᑎᒃᓴᒧᑦ 2−ᒧᑦ ᖁᓛᓂ, ᖃᓄᖅ ᐱᓕᕆᕝᕕᒋᔭᐅᕙᒃᑐᑦ ᐃᓚᐅᑎᒋᓚᐅᖅᐸᑦ? 
 
ᑭᖑᓂᑦᑎᓐᓂ ᐃᒪᓐᓇᐅᕙᓚᐅᖅᐳᖅ, ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖅᑎᑦ ᑲᑎᖃᑎᖃᓚᐅᖅᐳᑦ 
ᑭᒡᒐᖅᑐᐃᔨᓂᒃ ᐅᔭᕋᕐᓂᐊᖅᑐᓕᕆᓂᐅᕙᒃᑐᒥ ᐃᓚᐅᕙᒃᖢᑎᒡᓗ 
ᐅᔭᕋᖕᓂᐊᕐᓂᕐᒧᑦ−ᐊᔪᕈᓐᓃᖅᓴᕐᓂᕐᒧᑦ ᑲᑎᒪᔨᓂᒃ ᓲᕐᓗ ᑭᕙᓪᓕᕐᒥ ᐅᔭᕋᖕᓂᐊᕐᓂᕐᒧᑦ 
ᐊᔪᕈᓐᓃᖅᓴᕐᓂᕐᒧᑦ ᓱᓴᐃᐊᑎᒋᔭᐅᔪᒥᒃ ᐊᒻᒪᓗ ᓄᓇᕗᒻᒥ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ 
ᐱᓕᕆᖃᑎᒋᒃᐸᒃᑐᓄᑦ ᑕᒪᒃᑯᐊ ᑎᒦᒃ ᑲᔪᓯᓂᖃᖅᑎᓪᓗᒋᑦ. 
 

7. ᑕᒪᐃᓐᓄᑦ ᐊᑐᓂᑦ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᒃᓴᓄᑦ ᐊᒻᒪᓗ/ᐅᕝᕙᓗᓃᑦ 
ᐅᔭᕋᖕᓂᐊᕐᓂᕐᒧᑦ−ᑐᕌᒐᔪᓄᑦ ᐊᔪᕈᓐᓃᖅᓴᒐᒃᓴᓄᑦ ᓇᓗᓇᐃᖅᑕᐅᔪᓄᑦ ᑭᐅᔾᔪᑕᐅᔪᓂ 
ᐊᐱᖅᑯᑎᒃᓴᒧᑦ 2−ᒧᑦ ᖁᓛᓂ, ᓇᑭᑦ ᑮᓇᐅᔭᖃᖅᑎᑕᐅᓚᐅᖅᐸᑦ?  
 
ᑭᖑᓂᑦᑎᓐᓂ,  ᑖᓐᓇ ᓯᓚᑦᑐᖅᓴᕐᕕᒃ ᐱᖃᑦᑕᖅᓯᒪᕗᖅ ᑮᓇᐅᔭᖁᑎᒋᓂᐊᖅᑕᒥᓂᒃ ᑕᒪᒃᑯᓄᖓ 
ᐅᔭᕋᖕᓂᐊᕐᓂᕐᒧᑦ−ᑐᕌᖓᔪᓄᑦ ᐊᔪᕈᓐᓃᖅᓴᒐᒃᓴᓄᑦ ᐊᔾᔨᒌᙱᑦᑐᓂᑦ ᐱᕝᕕᐅᔪᓐᓇᖅᑐᓂᑦ ᐅᑯᐊ 
ᐃᓚᒋᔭᐅᓪᓗᑎᒃ; ᐊᕕᒃᓯᒪᓂᕐᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᑭᕙᓪᓕᕐᒥᐅᓂ ᐅᔭᕋᖕᓂᐊᕐᓂᕐᒧᑦ 
ᐊᔪᕈᓐᓃᖅᓴᕐᓂᕐᒧᑦ ᓱᓴᐃᐊᑎᒋᔭᐅᔪᑦ, ᓄᓇᕗᑦ ᒐᕙᒪᖓᑕ ᐱᕙᓪᓕᐊᔪᓕᕆᔨᒃᑯᖏᑦ 
ᐃᖏᕐᕋᔪᓕᕆᔨᒃᑯᖏᓪᓗ, ᓄᓇᕗᑦ ᒐᕙᒪᖓᑕ ᐃᓄᓕᕆᔨᒃᑯᖏᑦ ᐊᑕᐅᓯᕐᓗ ᑲᔪᓯᑎᑕᐅᔪᖅ 
ᐃᖃᓗᖕᓂ 2019−ᖑᑎᓪᓗᒍ ᑮᓇᐅᔭᖃᖅᑎᑕᐅᓚᐅᖅᐳᖅ ᐃᓛᒃᑰᖅᑐᓂᑦ; ᑭᓯᐊᓂᓗᑦᑕᐅᖅ, 
ᑕᒪᒃᑯᐊ ᑕᐃᒪᐃᑦᑐᑦ ᐊᑕᐅᓯᐊᖅᖢᑎᒃ ᐊᖏᖃᑎᒌᒍᑕᐅᒐᔪᒃᐸᒃᐳᑦ ᐊᑕᐅᓰᓐᓇᓕᕙᙱᖦᖢᑎᒃ 
ᐃᒪᐃᑎᑦᑎᕙᒃᖢᑎᒡᓗ, ᐱᓕᕆᐊᒃᓴᓂᒃ ᐃᓕᓐᓂᐊᖅᐸᓪᓕᐊᓂᕐᒧᓪᓗ ᐱᕙᒌᔭᕐᓂᖅ ᐊᑕᐅᓰᓐᓇᓕᔪᓂᒃ 
ᑲᔪᓯᑎᑕᐅᓇᔭᖅᑐᓂᒃ ᐊᔪᕐᓇᖅᑐᖅᓯᐅᖅᑎᑦᑎᕙᒃᖢᓂ. 
 

8. ᒪᑯᐊ, ᐃᖅᑲᓇᐃᔮᒧᑦ ᐱᓯᒪᐃᓐᓇᕐᓂᐊᖅᑎᑦᑎᓂᕋᐃᔪᐃᑦ ᐃᖅᑲᓇᐃᔭᕐᕕᖕᒥᓘᓐᓃᑦ 
ᐃᑲᔪᖅᑐᖅᑕᐅᓂᕐᒧᑦ ᒪᓂᒪᑎᑕᐅᔪᓄᑦ ᓇᓕᐊᖕᓄᑐᐃᓐᓇᖅ ᐅᔭᕋᖕᓂᐊᕐᓂᕐᒧᑦ 
ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᑦ ᐊᒻᒪᓗ/ᐅᕝᕙᓗᓃᑦ ᐅᔭᕋᖕᓂᐊᕐᓂᕐᒧᑦ−ᑐᕋᖓᔪᓄᑦ 
ᐊᔪᕈᓐᓃᖅᓴᒐᒃᓴᓄᑦ ᓇᓗᓇᐃᖅᑕᐅᔪᓄᑦ ᑭᐅᔾᔪᑕᐅᔪᒥ ᐊᐱᖅᑯᑎᒃᓴᒧᑦ 2−ᒧᑦ ᖁᓛᓃ?  
ᑕᐃᒪᐃᑉᐸᑦ, ᓇᓕᐊᒃ? 
 
ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᕐᓂᕐᒧᑦ ᓇᓗᓇᐃᒃᑯᑕᖅ ᑲᔪᓯᑎᑕᐅᓂᑯ ᐅᑭᐊᒃᓵᒥ 2018−ᒥ 
ᑲᖏᖅᖠᓂᕐᒥ ᐱᓕᕆᐊᖑᓚᐅᖅᐳᖅ ᐅᑯᐊ,  Agnico-Eagle Mines (AEM−ᖑᓂᕋᖅᑕᐅᒋᓪᓗᑎᒃ) 
ᑲᔪᓯᑎᑦᑎᓚᐅᖅᖢᑎᒃ ᓯᓚᑦᑐᖅᓴᕐᕕᐅᑉ ᐱᓇᔪᖕᓂᕆᔭᖓᓂᒃ ᐃᓕᓐᓂᐊᕈᑎᒃᓴᓕᐅᕐᓂᕐᒥᒃ ᑖᒃᑯᐊᓗ 
ᐊᖑᒻᒪᑎᓚᐅᖅᖢᑎᒃ AEM−ᒋᔭᐅᔫᑉ  ᐱᑐᐃᓐᓇᐅᙱᑦᑐᓄᑦ ᐱᔭᕆᐊᖃᖅᑕᖏᓐᓂᒃ 
ᑲᔪᓯᓂᖃᑦᑎᐊᖅᑐᓪᓗ ᐃᓚᐅᔪᑦ ᐃᖅᑲᓇᐃᔮᒃᓴᖅᑖᓪᓚᕆᖕᓂᐊᓚᐅᖅᖢᑎᒃ.  ᑕᒪᕐᒥᑦᑎᐊᖅ 8−ᖑᔪᑦ 



   

ᐃᓕᓐᓂᐊᖅᑏᑦ ᑕᒪᑐᒥᖓ ᐊᓂᒍᐃᓚᐅᖅᐳᑦ ᒫᓐᓇᓗ ᐃᖅᓇᐃᔭᖅᑎᑕᐅᓕᖅᖢᑎᒃ AEM−ᑯᓐᓂᑦ. 
 

9. ᖃᓄᕆᑦᑐᓂᒃ ᐅᔭᕋᖕᓂᐊᕐᓂᕐᒧᑦ-ᐊᒃᑐᐊᓂᓕᖕᓂᒃ ᐊᑐᖅᑕᐅᔪᓐᓇᖅᑐᓂᒃ ᐊᒻᒪᓗ/ᐅᕝᕙᓗᓃᑦ 
ᐃᓕᓐᓂᐊᕈᑕᐅᓇᔭᖅᑐᓂᒃ  ᑕᒃᑯᐊ ᓄᓇᕗᒻᒥ ᓯᓚᑦᑐᖅᓴᕐᕕᒥᐅᑦ ᒫᓐᓇᒃᑯᑦ 
ᐊᑐᕈᓐᓇᖅᑕᖃᖅᐸᑦ? 
 
ᓄᓇᕗᒻᒥ ᓯᓚᑦᑐᖅᓴᕐᕕᒃ ᐱᔭᕇᖅᓯᓯᒪᕗᖅ ᐋᖅᑭᒃᓱᐃᓯᒪᓪᓗᓂᓗ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ 
ᑕᒪᐃᓐᓄᑦ ᐊᖁᑏᑦ ᖃᓄᖅ ᐊᔪᙱᑎᒋᕙᖕᓂᖏᓐᓄᑦ; ᑭᓯᐊᓂᓗᑦᑕᐅᖅ, ᑖᓐᓇ ᓯᓚᑦᑐᖅᓴᕐᕕᒃ 
ᐱᖃᙱᓚᖅ ᖁᕝᕙᓯᖕᓂᓕᖕᓂᒃ 2−ᒥᒃ 3−ᒥᒡᓘᓐᓃᑦ ᐃᖏᕐᕋᔾᔪᑎᓂᒃ (ᕚᓯᓂᒃ ᐅᕝᕙᓘᓐᓃᑦ 
ᐃᒪᕐᒧᑦ/ᑭᓈᓗᖕᒧᑦ ᓄᓇᓯᐅᑎᓂᒃ) ᑕᒪᒃᑯᐊᓗ ᐱᔭᐅᔭᕆᐊᖃᖅᖢᑎᒃ ᐱᓕᕆᐊᖃᓪᓚᕆᖕᓂᕐᒧᑦ 
ᐊᑐᕐᓂᐅᕙᒃᑐᓂᒃ ᑕᒪᒃᑯᓇᓂ ᐊᔪᕈᓐᓃᖅᓴᖅᑎᑦᑎᔾᔪᑎᒋᕙᒃᑕᑦᑎᓐᓂ.  ᑕᒪᒃᑯᐊ 
ᐊᑐᖅᑐᐊᖅᑕᐅᔭᕆᐊᖃᖃᑦᑕᖅᐳᑦ ᐃᓛᒃᑰᖅᑐᓂᑦ ᕼᐋᒻᓚᒋᔭᐅᔪᓂᓪᓘᓐᓃᑦ ᑲᔪᓯᑎᑦᑎᔪᒪᓗᑎᒃ 
ᑕᒪᒃᑯᓂᖓ ᐊᖁᓐᓂᕐᒧᑦ ᐱᓕᕆᐊᖑᕙᒃᑐᓄᑦ. 
 
ᓯᓚᑦᑐᖅᓴᕐᕕᒃ ᐱᓕᕆᖃᑎᖅᓯᒪᕗᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓂᐅᕕᕈᒪᓪᓗᑎᒃ  
ᐋᖅᑭᒃᓱᐃᕙᓪᓕᐊᔪᒪᓪᓗᑎᒡᓗ ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᕐᓂᕐᒧᑦ ᓇᓗᓇᐃᒃᑯᑕᖅᑖᖅᐸᖕᓂᕐᒧᑦ 
ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ 2018−ᒥ.  ᑖᒃᑯᐊ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᑦ 
ᐋᖅᑭᒃᓱᖅᑕᐅᓚᐅᖅᐳᑦ ᐅᖃᖃᑎᒋᔭᐅᒻᒪᕆᒃᐸᒃᖢᑎᒃ AEM−ᑯᑦ.  
 

10. ᓄᓇᕗᒻᒥ ᓯᓚᑦᑐᖅᓴᕐᕕᒃ ᒫᓐᓇᒃᑯᑦ ᐱᓕᕆᖃᑎᖃᖃᑦᑕᖅᐹ, ᑎᑎᕋᖅᓯᒪᔪᑎᒍᑦ 
ᑐᑭᓯᐅᒪᖃᑦᑕᐅᑎᓂᕐᒥᒃ ᐱᓯᒪᕚ, ᐅᕝᕙᓘᓐᓃᑦ ᐊᖏᖃᑎᖃᖅᓯᒪᕙ ᓇᓕᐊᖕᓄᑐᐃᓐᓇᖅ 
ᐅᔭᕋᖕᓂᐊᕐᓂᕐᒧᑦ−ᐊᒃᑐᐊᓂᓕᖕᓄᑦ ᑖᒃᑯᓇᓂᕐᒥᐅᑕᐅᙱᑦᑐᓄᒃ ᐊᔪᕈᓐᓃᖅᓴᖅᑎᑦᑎᔨᓄᑦ 
ᐃᓕᓐᓂᐊᕐᕕᖕᓄᓪᓘᓐᓃᑦ? ᑕᐃᒪᐃᑉᐸᑦ, ᓇᓕᐊᒃ? 
 
ᓯᓚᑦᑐᖅᓴᕐᕕᒃ ᐃᓚᐅᕙᒃᐳᖅ ᓄᓇᕗᒻᒥ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᖃᑎᒌᒃᐸᒃᑐᓂ ᐊᒻᒪᓗᑦᑕᐅᖅ 
ᐱᕙᒌᔭᖅᐸᓪᓕᐊᓂᕐᒧᑦ ᑲᑎᒪᓂᕆᔭᐅᔪᓂᒃ ᒪᑐᒧᖓ, GN/AEM MOU ᐅᔭᕋᖕᓂᐊᕐᓂᕐᒧᑦ 
ᐊᔪᕈᓐᓃᓴᕐᓂᕆᔭᐅᕙᒃᑐᒥ ᑕᒪᓐᓇᓗ ᑲᔪᓯᑎᑕᐅᓪᓗᓂ ᐱᕙᓪᓕᐊᔪᓕᕆᔨᒃᑯᓐᓂᑦ 
ᐃᖏᕐᕋᔪᓕᕆᔨᒃᑯᓐᓂᓪᓗ. 
 

11. ᖃᓄᕆᑦᑐᓂᒃ ᐱᑐᐃᓐᓇᐅᙱᑦᑐᓂᒃ ᐱᓕᕆᐊᓂᒃ ᓄᓇᕗᒻᒥ ᓯᓚᑦᑐᖅᓴᕐᕕᒃ ᐱᓕᕆᓯᒪᕙ 
ᐋᖅᑭᑦᒃᓱᐃᕙᓪᓕᐊᔪᒪᓪᓗᓂ ᐃᓅᖃᑎᒌᖕᓂᕐᓂᒃ ᐱᓕᕆᐊᖃᖅᑐᓄᑦ ᐅᔭᕋᖕᓂᐊᕐᕕᖕᓄᑦ ᑕᒫᓂ 
ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ ᐊᒻᒪᓗ ᓄᓇᕗᒻᒥ ᐅᔭᕋᕐᓂᐊᕐᓂᕐᒧᑦ ᐱᓕᕆᓂᕆᔭᐅᕙᒃᑐᓄᑦ?  
 
ᓯᓚᑦᑐᖅᓴᕐᕕᒃ ᐊᓯᔾᔨᖅᓯᓯᒪᕗᖅ ᑲᑐᔾᔨᖃᑎᒌᑦ ᖃᓄᐃᓕᖓᓂᖏᓐᓂᒃ ᐅᑯᑎᒎᓇᖅ, ᐃᓕᓐᓂᐊᕐᓗᓂ 
ᐃᖅᑲᓇᐃᔭᖅᑎᕈᖅᓴᓂᕐᒥ ᐱᓕᕆᔾᔪᑎᓄᓪᓗ ᐱᓕᕆᕝᕕᒋᔭᐅᓂᐊᖅᑐᒥᒃ ᓴᖅᑭᑎᑦᑎᔪᒪᓪᓗᑎᒃ ᓄᑖᒥᒃ 
ᐃᓕᑦᑎᕙᓪᓕᐊᓂᕐᒧᑦ ᐃᓂᐅᖃᑦᑕᕐᓂᐊᖅᑐᒥᒃ ᐊᑎᖃᕐᓗᓂ ᐃᒪᓐᓇ, ᐃᖅᑲᓇᐃᔭᕕᒋᔭᐅᕙᒃᑐᓂ 
ᐊᔪᕈᓐᓃᖅᓴᕐᒃᓂᕐᒧᑦ.  ᑖᓐᓇ ᓄᑖᖅ ᐱᓕᕆᕝᕕᐅᖃᑦᑕᕐᓂᐊᓕᖅᑐᖅ ᑕᐅᑐᒐᖃᓪᓗᐊᑕᕐᓂᐊᖅᐳᖅ 
ᐋᖅᑭᒃᓱᐃᕙᓪᓕᐊᓂᕐᒥᒃ ᓴᙱᓂᖅᓴᓂᒃ ᐃᓅᖃᑎᖃᖅᐸᖕᓂᕐᓂᒃ ᐅᔭᕋᖕᓂᐊᖅᑐᓕᕆᔨᒃᑯᓐᓂᒃ 
ᐋᖅᑭᒃᓱᐃᕙᓪᓕᐊᓂᐊᖅᖢᓂᓗ ᓯᓚᑦᑐᖅᓴᕐᕕᐅᑉ ᒫᓐᓇ ᐃᓅᖃᑎᖃᖅᐸᖕᓂᕆᔭᖏᓐᓂᒃ 
ᐅᖃᐅᔾᔭᐅᙱᒃᑲᓗᐊᕐᓗᑎᒃ ᖃᐅᔨᒋᐊᕐᕕᖃᕐᓗᑎᒃ ᐅᔭᕋᖕᓂᐊᖅᑐᓕᕆᔨᓄᑦ. 
 



   

ᐊᒻᒪᓗᒃᑲᓐᓂᖅᑕᐅᖅ, ᓯᓚᑦᑐᕐᓴᕐᕕᖕᒧᑦ ᐃᖅᑲᓇᐃᔭᖅᑎᒋᔭᐅᔪᑦ ᑲᑎᖃᑎᖃᖅᐸᒃᐳᑦ AEM−ᒥᒃ 
ᖃᖓᙳᕌᖓᑦ ᑭᕙᓪᓕᕐᒥ ᖃᐅᔨᒪᓕᕈᒪᓂᕐᒥᓄᑦ ᐃᖅᑲᓇᐃᔭᕐᓂᓪᓗᐊᑕᕆᓇᔭᖅᑕᒥᓄᑦ 
ᐱᔭᕆᐊᖃᖅᑕᒥᓂᒃ ᑲᔪᓯᑎᑦᑎᓗᑎᒡᓗ ᐱᓕᕆᐊᒃᓴᓂᒃ ᐊᖑᒻᒪᑎᔪᓂᒃ ᑕᒪᒃᑯᓄᖓ 
ᐱᔭᐅᔭᕆᐊᓕᖕᓄ.   ᓯᓚᑦᑐᖅᓴᕐᕕᐅᑉ ᐊᖓᔪᖅᑳᖓ ᑲᑎᖃᑎᖃᖅᓯᒪᕗᖅ ᑭᕙᓪᓕᕐᒥ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᐋᔩᖃᑎᖃᖅᓯᒪᓪᓗᑎᒡᓗ ᑮᓇᐅᔭᖁᑎᒋᔭᐅᓂᐊᖅᑐᓄᑦ ᑐᓐᓂᖅᑯᑕᐅᔪᓄᑦ 
ᐋᖅᑭᒃᓱᐃᓂᐊᕐᓗᑎᒃ ᐃᓕᓐᓂᐊᕈᑲᑕᐅᑦᑕᕐᓂᐊᖅᑐᓂᒃ ᐱᔭᐅᔪᒪᓯᒪᔪᓂᒃ AEM-ᒥᑦ, 
ᑲᔪᓯᑎᑦᑎᓗᑎᒡᓗ ᐱᓕᕆᐊᒃᓴᓂᒃ ᐱᔭᐅᔪᒪᓪᓗᐊᑕᖅᓯᒪᔪᓂᒃ AEM-ᑯᓐᓂᑦ. 
 
ᕿᑎᕐᒥᐅᓂ ᓯᓚᑦᑐᖅᓴᕐᕕᖕᒥ ᐃᖅᑲᓇᐃᔭᖅᑏᑦ ᑲᑎᖃᑎᖃᖅᓯᒪᕗᑦ TMAC Resources−ᑯᓐᓂᒃ 
ᐊᒻᒪᓗᑦᑕᐅᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐱᕙᒌᔭᕈᒪᓪᓗᑎᒃ ᐱᓕᕆᐊᒃᓴᓄᑦ 
ᓯᓚᑦᑐᖅᓴᕐᕕᐅᑉ ᑲᔪᓯᑎᑦᑐᓐᓇᖅᑕᖏᓐᓂᒃ ᕿᑎᕐᒥᐅᓂ ᐊᕕᒃᓯᒪᓂᕆᔭᐅᔪᓂᓗ ᐅᑭᐅᖅᑕᖅᑐᒥᓗ 
ᐱᓕᕆᐊᒃᓴᕆᔭᐅᕙᒃᑐᓄᑦ ᑲᔪᓯᑎᑕᐅᑐᐃᓐᓇᕆᐊᓕᖕᓄᑦ ᕿᑎᕐᒥᐅᓄᑦ ᐃᓄᖕᓄᑦ, ᑭᕙᓪᓕᕐᒥᐅᑦ 
ᓯᓚᑦᑐᕐᓴᕐᕕᖁᑎᖓᓂ ᐊᑐᕐᓗᑎᒃ AEM−ᑯᑦ Meliadine−ᒥ ᐃᓂᒋᔭᖓᓂᒃ 
ᐊᔪᕈᓐᓃᖅᓴᕐᕕᒋᓂᐊᕐᓗᒍ. 
 
ᑕᒪᕐᒥᑦᑎᐊᖅ ᐱᓕᕆᖃᑎᒌᓪᓚᕆᖕᓃᑦ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᐋᖅᑭᒃᓱᖅᐸᓪᓕᐊᕙᒃᑕᖏᑦ 
ᑕᐃᒪᐃᔾᔪᑎᖃᖅᖢᑎᒃ ᑲᔪᓯᑎᑦᑎᔪᒪᓂᕐᒧᑦ ᐃᓕᓐᓂᐊᕐᕕᖕᓂ ᐃᓕᓐᓂᐊᕌᓪᓚᓚᐅᕐᓗᓂ  
ᐃᓕᓐᓂᐊᒃᑲᓐᓂᕐᓂᒧᑦ ᐊᔪᕈᓐᓃᖅᓴᕐᓂᕐᒧᓪᓗ ᐊᖏᖅᑕᐅᔭᕆᐊᖃᖅᐳᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 
ᑲᑎᒪᔨᒋᔭᐅᔪᓂᒃ ᒪᓕᒃᖢᑎᒃ ᑎᑎᕋᖅᓯᒪᓂᖓᓂᒃ 16−ᒥᒃ, ᑎᑎᕋᖅᓯᒪᒃᑲᓐᓂᕐᓂᖓ (ᐱ) ᐅᑯᓇᓂ, 
ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ ᐱᖁᔭᕐᒥ. 
 

12. ᖃᓄᕐᓕ ᑖᓐᓇ ᓄᑖᖅ ᑎᑎᕋᖅᓯᒪᔪᖅ ᑐᑭᓯᐅᒪᖃᑦᑕᐅᑎᓂᕐᒧᑦ ᐅᑯᓂᖓ ᐱᖃᑎᖃᖅᖢᑎᒃ, 
Memorial ᓯᓚᑦᑐᖅᓴᕐᕕᒡᔪᐊᖅ ᓂᐅᕙᐅᓐᓛᓐᑦᒥᐅᓄᑦ ᐃᑲᔪᕐᓂᐊᖅᐸ  ᓄᓇᕗᒻᒥ 
ᓯᓚᑦᑐᖅᓴᕐᕕᐅᑉ ᐊᔪᙱᓐᓂᕆᔭᖓᓂ ᑲᔪᓯᑎᑦᑎᔪᓐᓇᕐᓂᐊᕐᓗᑎᒃ 
ᐅᔭᕋᖕᓂᐊᕐᓂᕐᒧᑦ−ᐊᒃᑐᐊᓂᓕᖕᓄᑦ ᐊᔪᕈᓐᓃᖅᓴᖅᑎᑕᐅᓂᕐᒥᒃ? 
 
ᐱᓕᕆᖃᑎᖃᕐᓂᖅ ᐅᑯᓂᖓ, Memorial ᓯᓚᑦᑐᖅᓴᕐᕕᒡᔪᐊᒥ ᓂᐅᕙᐅᓐᓛᓐᒥ ᖃᓕᕇᓕᖅᓯᒪᓪᓗᓂ 
ᐱᓕᕆᖃᑎᒌᖕᓂᐅᕗᖅ ᑭᐅᓯᔪᒪᓪᓗᓂ ᐊᔾᔨᒌᙱᑦᑐᓂᒃ ᐱᔭᐅᔭᕆᐊᓕᖕᓂᒃ ᐃᓕᓐᓂᐊᕐᕕᖕᓂ 
ᐃᓕᓐᓂᐊᕌᓪᓚᓚᐅᕐᓗᓂ ᐃᓕᓐᓂᐊᒃᑲᓐᓂᕐᓂᕐᒥᒃ ᐊᕕᒃᓯᒪᓂᕆᔭᐅᔪᒥ ᑕᒪᓐᓇ 
ᓇᓗᓇᐃᔭᖅᑕᐅᓯᒪᑎᓪᓗᒍ ᐃᓕᓐᓂᐊᕐᓂᓕᕆᔨᒃᑯᑦ ᓯᓚᑦᑐᖅᓴᕐᕕᒡᔪᐊᓄᑦ ᐱᐅᓇᔭᕐᒪᖔᑦ 
ᖃᐅᔨᓴᕐᓯᓂᕐᒥ ᐱᓕᕆᓂᕆᔭᐅᔪᓂᒃ 1−ᒥᒃ & 2−ᒥᒡᓗ, ᖃᐅᔨᒪᔭᐅᓕᖅᑐᓄᓪᓗ 
ᖃᓄᐃᓕᐅᖅᐸᓪᓕᐊᓂᕐᓗᓂ ᐅᖃᐅᔾᔪᐃᓂᕐᒧᑦ ᑲᑎᒪᔨᕋᓛᓂᒃ.  ᐊᒻᒪᓗᒃᑲᓐᓂᖅᑕᐅᖅ, ᐋᔩᖃᑎᒌᒃᑐᑦ 
ᑐᓴᖅᑎᑕᐅᓚᐅᖅᐳᑦ ᐅᑯᓇᙵᑦ, ᑐᕌᖅᑕᕗᑦ ᐱᓕᕆᐊᒃᓴᕆᑎᑕᐅᔪᓂᒃ, ᐱᓗᐊᙳᐊᖅᖢᓂ 
ᐱᐅᓯᒋᐊᖅᑎᑦᑎᓂᐊᕐᓗᓂ ᐃᑲᔪᖅᑐᐃᓂᕐᒧᑦ ᐃᓕᓐᓂᐊᕐᕕᖕᓂ ᐃᓕᓐᓂᐊᕌᓪᓚᓚᐅᕐᓗᑎᒃ 
ᐃᓕᓐᓂᐊᒃᑲᓐᓂᕐᓂᕐᒧᑦ ᐃᓕᓐᓂᐊᖅᑎᓂᑦ ᐃᓕᓐᓂᐊᕐᕕᖕᓂᓗ ᐃᓕᓐᓂᐊᕌᓪᓚᓚᐅᕐᓗᓂ 
ᐱᓕᕆᐊᖑᓕᖅᐸᒃᑐᓄᑦ ᐋᖅᑭᒃᓱᐃᔾᔪᑕᐅᕙᒃᑐᓄᑦ ᖃᐅᔨᒪᓂᕆᔭᐅᔪᓂᒃ ᐊᔪᕈᓐᓃᖅᑕᐅᓯᒪᔪᓂᒡᓗ 
ᐱᔭᐅᔪᒪᔪᓂᒃ ᓄᓇᕗᒻᒥ.   ᑭᓯᐊᓂᓗᑦᑕᐅᖅ, ᐱᕙᒌᔭᖅᑕᐅᓯᒪᔪᑦ  ᐊᖏᒡᓕᒋᐊᖅᑎᑦᑎᓂᐊᕐᓗᓂ 
ᐃᓕᓐᓂᐊᕐᕕᖕᓂ ᐃᓕᓐᓂᐊᕌᓪᓚᓚᐅᕐᓗᓂ ᐃᓕᓐᓂᐊᒃᑲᓐᓂᕐᓂᕐᒧᑦ ᐱᓕᕆᐊᒃᓴᕆᔭᐅᔪᓂᒃ 
ᒥᓂᔅᑕᐅᖃᑎᒌᓂᑦ ᑭᖑᓪᓕᖅᐹᒥᒃ ᐊᖏᖅᑕᐅᕌᓪᓚᓚᐅᖅᑎᓪᓗᒍ ᑕᒪᑐᒧᖓ ᐋᔩᖃᑎᒌᒍᑕᐅᓯᒪᔪᒧᑦ 
ᐱᓕᕆᖃᑎᒌᖕᓂᕐᒧᑦ ᓱᓕ ᒫᓐᓇ ᐊᔪᕐᓇᖅᐳᑦ. 
 



   

13. ᓄᓇᕗᒻᒥ ᓯᓚᑦᑐᖅᓴᕐᕕᒃ ᐅᖃᖃᑎᖃᖅᓯᒪᕚ ᐅᔭᕋᕐᓂᐊᖅᑐᓕᕆᔨᓂᒃ ᖃᐅᔨᒪᓕᕈᒪᓂᕐᒧᑦ 
ᑭᓱᓂᒃ ᐱᓕᕆᐊᒃᓴᓂᒃ ᐱᔪᖃᕆᐊᖃᕋᔭᕐᒪᖔᑦ?  ᑕᐃᒪᐃᑉᐸᑦ, ᑕᒪᒃᑯᐊ ᐱᓕᕆᐊᒃᓴᐃᑦ 
ᐃᓚᓕᐅᔾᔭᐅᓯᒪᓂᐊᖅᐹᑦ 10−ᓄᑦ ᐊᕐᕌᒍᓄᑦ ᖃᓄᐃᓕᐅᖅᐸᓪᓕᐊᓂᐊᕐᓂᕐᒧᑦ 
ᐱᕙᒌᔭᖅᑕᐅᓯᒪᔪᓃ?  
 

ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ ᐃᖅᑲᓇᐃᔭᖅᑏᑦ ᐅᖃᖃᑎᖃᖃᑦᑕᖅᓯᒪᕗᑦ ᐅᔭᕋᖕᓂᐊᖅᑐᓕᕆᔨᓂᒃ 
ᖃᐅᔨᒪᓕᕈᒪᓂᕐᒥᓄᑦ ᓇᓕᐊᒃ ᐱᓕᕆᐊᒃᓴᐃᑦ ᐱᔭᐅᔭᕆᐊᖃᕐᒪᖔᑕ, ᐊᒻᒪᓗᑦᑕᐅᖅ ᖃᓄᕆᑦᑐᓂᒃ 
ᐱᓕᕆᐊᒃᓴᓂᒃ ᑲᔪᓯᓂᖃᑦᑎᐊᕐᓗᑎᒃ ᑲᔪᓯᑎᑕᐅᔪᓐᓇᕐᒪᖔᑕ ᓄᓇᓕᖕᓂ, ᑕᒪᓐᓇᓗ 
ᐊᑐᖅᑕᐅᖔᕈᓐᓇᕐᓗᓂ. 
 

10−ᓄᑦ ᐊᕐᕌᒍᓄᑦ ᖃᓄᐃᓕᕐᓂᐊᕐᓂᕐᒧᑦ ᐱᕙᒌᔭᖅᑕᐅᓯᒪᔪᖅ ᐃᓕᓐᓂᐊᖅᑐᓕᕆᓂᕐᒧᑦ 
ᑕᐅᑐᒐᖃᓪᓗᐊᑕᙱᓚᖅ, ᑭᓯᐊᓂᓕ ᐊᐅᓚᑦᑎᓂᕐᒧᑦ ᐊᑐᖅᑕᐅᕙᒃᐳᖅ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ 
ᑲᑎᒪᔨᖏᓐᓂᑦ ᐱᔭᒃᓴᕆᔭᒥᓂᒃ ᑲᔪᓯᑎᑦᑎᔪᒪᓪᓗᑎᒃ ᐅᑯᑎᒎᓇᖅ, ᓄᓇᕗᒻᒥ ᓯᓚᑦᑐᖅᓴᕐᕕᖕᒧᑦ 
ᐱᖁᔭᕆᔭᐅᔪᒥᒃ.  
 

ᖁᑦᑎᒃᑐᒦᓐᓂᖅᓴᐃᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᖃᑎᒌᒃᐸᒃᑐᑦ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 
ᑲᒪᒋᔭᒃᓴᖃᖅᐸᒃᐳᑦ ᐃᓕᓐᓂᐊᖅᑐᖃᖅᐸᓪᓕᐊᓂᖓᓄᑦ ᐱᕙᒌᔭᕐᓂᕐᒥᒃ. ᑖᒃᑯᐊ ᒫᓐᓇ 
ᐋᖅᑭᒃᓱᐃᕙᓪᓕᐊᕗᑦ 5−ᓄᑦ ᐊᕐᕌᒍᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᕙᒌᔭᕐᓂᕐᒥᒃ, ᑖᓐᓇᓗ 
ᓯᕗᓪᓕᖅᐸᐅᔾᔭᐅᓯᒪᓚᐅᖅᖢᓂ ᓯᕗᓪᓕᖅᐹᒥᒃ ᓇᓗᓇᐃᖅᑕᐅᓚᐅᖅᓯᒪᓪᓗᓂ ᓄᓇᕗᒻᒥ 
ᓯᓚᑦᑐᖅᓴᕐᕕᐅᑉ 2018-2022−ᒧᑦ ᐱᓕᕆᐊᖃᕐᓂᐊᕐᓂᕐᒧᑦ ᐱᕙᒌᔭᖅᓯᒪᔭᖏᓐᓄᑦ.  ᑕᒪᓐᓇ 
ᐅᔭᕋᖕᓂᐊᕐᓂᖅ ᐊᖏᒡᓕᕙᓪᓕᐊᑎᓪᓗᒍ ᑕᒫᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ, 
ᓇᓗᓇᐃᖅᑕᐅᓯᒪᕗᖅ ᐱᒻᒪᕆᐊᓘᓂᖓᓂᒃ ᑮᓇᐅᔭᓕᐅᕋᓱᖕᓂᕐᒧᑦ ᐊᑐᖅᑕᐅᕙᒃᖢᓂ 
ᐃᓚᒋᔭᐅᑎᑕᐅᓂᐊᖅᖢᓂ ᐱᕙᒌᔭᕈᑕᐅᔪᓄᑦ. 
 

14. ᖃᓄᖅ ᓄᓇᕗᒻᒥ ᓯᓚᑦᑐᖅᓴᕐᕕᒃ ᓇᓗᙱᑦᑎᐊᖃᑦᑕᕐᓂᐊᖅᐸ ᑕᒪᓐᓇ 10−ᓄᑦ ᐊᕐᕌᒍᓄᑦ 
ᖃᓄᐃᓕᐅᕐᓂᐊᕐᓂᕐᒧᑦ ᐱᕙᒌᔭᕈᑕᐅᔪᖅ ᑭᐅᓯᒐᓗᐊᕐᒪᖔᑦ ᐱᔭᐅᔭᕆᐊᓕᖕᓄᑦ ᓄᓇᕗᒻᒥ 
ᐅᔭᕋᖕᓂᐊᖅᑐᓕᕆᔨᓂᑦ? 

 

ᐋᖅᑭᒃᓱᖅᑕᐅᕙᓪᓕᐊᓕᖅᑎᓪᓗᒍ 5−ᓄᑦ ᐊᕐᕌᒍᓄᑦ ᐃᓕᓐᓂᐊᕐᓂᕐᒧᑦ ᐱᕙᒌᔭᖅᑕᐅᔪᖅ, 
ᐅᖃᖃᑎᖃᕐᓃᑦ ᐅᔭᕋᖕᓂᐊᖅᑐᓕᕆᓂᕐᒥ ᐱᓕᕆᐊᖑᖃᑦᑕᕐᓂᐊᖅᐳᑦ ᐱᓕᕆᖃᑎᒋᓯᑲᐅᑎᒋᕙᒡᓗᒋᑦ 
ᐅᔭᕋᖕᓂᐊᕐᓂᕐᒧᑦ ᐊᒃᑐᐊᓂᓖᑦ ᐱᖃᖃᑕᐅᔪᑦ ᐃᓚᒋᔭᐅᓗᑎᒃ ᐅᔭᕋᖕᓂᐊᕐᓂᕐᒧᑦ ᑲᒻᐸᓂᒋᔭᐅᔪᑦ, 
ᐊᕕᒃᓯᒪᓂᕐᓂ ᐅᑭᐅᖅᑕᖅᑐᒥ ᐃᓄᖕᓄᑦ ᑲᑐᔾᔨᖃᑎᒌᑦ, ᐃᓛᒃᑰᖅᑐᑦ ᐊᓯᖏᓪᓗ 
ᐃᓕᑦᑎᕙᓪᓕᐊᓂᕐᒧᑦ ᐃᓂᒋᔭᐅᕙᒃᑐᑦ ᑕᑯᔪᒪᓂᕐᒧᑦ ᖃᓄᖅ ᐱᐅᓛᒃᑯᑦ ᑭᐅᓯᔪᓐᓇᕋᔭᕐᒪᖔᑦᑕ 
ᐱᔭᐅᔭᕆᐊᓕᖕᓄᑦ ᐅᔭᖃᖕᓂᐊᖅᑐᓕᕆᓂᕐᒥ.   
 

ᐊᒻᒪᓗᒃᑲᓐᓂᖅᑕᐅᖅ, ᑖᓐᓇ ᓯᓚᑦᑐᖅᓴᕐᕕᒃ ᑕᒪᑐᒥᖓ ᐃᓄᑑᓗᑎᒃ ᐱᓕᕆᐊᖃᕈᓐᓇᙱᓚᑦ, 
ᐃᓄᑑᓗᑎᒡᓗ ᑲᒪᒋᔭᒃᓴᖃᙱᓚᑦ ᐅᔭᕋᕐᓂᐊᖅᑐᓕᕆᓂᕐᒧᑦ. ᓯᓚᑦᑐᖅᓴᕐᕕᒃ ᐱᓕᕆᖃᑎᖃᖅᐸᒃᐳᖅ 
ᐊᒥᓱᓂᒃ ᑲᑐᔾᔨᖃᑎᒌᓂᒃ ᓄᓇᕗᒻᒥ ᓄᓇᕘᓪᓗ ᓯᓚᑖᓂ. 5−ᓄᑦ ᐊᕐᕌᒍᓄᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐱᕙᒌᔭᖅᑕᐅᓯᒪᔪᖅ  ᐱᕕᒃᓴᐅᓂᐊᖅᐳᖅ ᐱᒻᒪᕆᐊᓗᖕᒧᑦ 
ᐅᖃᖃᑎᒋᒍᑕᐅᕝᕕᐅᔪᓐᓇᕐᓗᓂ ᐱᓕᕆᖃᑎᒌᒃᐸᒃᑐᓄᑦ, ᖃᐅᔨᓴᕈᒪᓪᓗᒋᑦ ᐊᑐᖅᑕᐅᔪᓐᓇᖅᑐᑦ, 
ᐋᖅᑭᒃᓱᐃᓗᑎᒡᓗ ᐋᖅᑭᒃᑎᐊᖅᓯᒪᔪᓂᒃ ᑐᓴᐅᒪᓂᖃᑦᑎᐊᖅᑐᓂᒡᓗ ᐋᖅᑭᒃᓯᒪᓕᖅᑎᑕᐅᔪᓂᒃ 
ᐃᓕᓐᓂᐊᕐᕕᖕᓂ ᐃᓕᓐᓂᐊᕌᓪᓚᓚᐅᕐᓗᓂ ᐃᓕᓐᓂᐊᒃᑲᓐᓂᕐᓂᒧᑦ ᐱᓕᕆᐊᒃᓴᓂᒃ. 
 


	ᓄᓇᕗᑦ ᒪᓕᒐᓕᐅᕐᕕᐊ
	Legislative Assembly of Nunavut
	ᐆᒧᖓ ᐊᐱᖅᑯᑕᐅᔪᖅ: ᐸᑎᖅ ᓇᑦᓯᖅ, ᒥᓂᔅᑕ ᑲᒪᒋᔭᖃᖅᓱᓂ ᓄᓇᕗᒻᒥ ᓯᓚᑦᑐᖅᓴᕐᕕᒻᒥᑦ
	ᐊᐱᖅᑯᑕᐅᔪᖅ(ᔪᑦ) ᐊᒻᒪᓗ ᑭᐅᔾᔪᑕᐅᔪᖅ(ᔪᑦ):
	1. ᐅᑯᓄᖓ ᐊᕐᕌᒍᓄᑦ ᑮᓇᐅᔭᓄᑦ, ᖃᔅᓯᓂᒃ ᑮᓇᐅᔭᓂᒃ ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᑮᓇᐅᔭᖁᑎᖏᓐᓂ ᓴᓂᕐᕙᒃᓯᓯᒪᔪᖃᓚᐅᖅᐸ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᓂᐊᖅᑐᓂᒃ ᐊᒻᒪᓗ/ᐅᕝᕙᓗᓃᑦ ᐱᓕᕆᐊᒃᓴᓄᑦ:
	a. 2016-2017;
	b. 2017-2018; ᐊᒻᒪᓗ
	c. 2018-2019 ᐅᓪᓗᒥᒧᑦ ᑎᑭᖦᖢᒍ?
	a. 2016-2017−ᒧᑦ: ᑲᑎᖦᖢᒋᑦ $251,000−ᓂᒃ ᓴᓂᕐᕙᒃᓯᔪᖃᓚᐅᖅᐳᖅ, $161,000−ᒋᔭᖏᓪᓗ ᐱᔭᐅᓪᓗᑎᒃ ᓯᓚᑦᑐᖅᓴᕐᕕᐅᑉ ᑐᙵᕕᒋᔭᒥᓂᑦ ᖃᔅᓯᐅᓇᓱᒋᔭᒥᓂᒃ, $90,000−ᖏᓪᓕ ᐱᔭᐅᓪᓗᑎᒃ ᑖᒃᑯᓇᙵᐅᙱᑦᑐᖅ ᓯᓚᑖᓂᑦ ᐊᖏᖃᑎᒌᒃᓯᒪᓂᕐᒧᑦ ᑐᓐᓂᖅᑯᑕᐅᓯᒪᔪᓂᑦ;
	2. ᐅᑯᓄᖓᐅᓕᕐᒥᔪᖅ ᑮᓇᐅᔭᓄᑦ ᐊᕐᕌᒍᒋᔭᐅᔪᓄᑦ, ᖃᓄᕆᑦᑐᓂᒃ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᔪᑦ ᐊᒻᒪᓗ/ᐅᕝᕙᓗᓃᑦ ᐅᔭᕋᖕᓂᐊᕐᓂᕐᓄᑦ ᑐᕌᖓᑎᑕᐅᔪᓂᒃ ᐱᓕᕆᐊᒃᓴᓂᒃ ᓄᓇᕗᒻᒥ ᓯᓚᑦᑐᖅᓴᕐᕕᒃ ᑲᔪᓯᑎᑦᑎᓚᐅᖅᐸ?
	a. 2016-2017;
	b. 2017-2018; ᐊᒻᒪᓗ
	c. 2018-2019 ᐅᓪᓗᒥᒧᑦ ᑎᑭᖦᖢᒍ?
	a. 2016-2017−ᒧᑦ: ᖃᐅᔨᑎᑕᐅᕙᓪᓕᐊᓕᕐᓂᖅ ᐅᕿᙱᑦᑐᓄᑦ ᐊᖁᑕᐅᕙᒃᑐᓄᑦ ᐊᖁᑎᐅᓂᕐᒥᒃ,
	ᖁᕝᕙᓯᖕᓂᓕᖕᓂᒃ 1−ᒥᒃ ᐊᒻᒪᓗ 3A−ᒥᒃ ᐊᖁᑎᐅᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ, ᐊᒻᒪᓗ
	ᖃᐅᔨᑎᑕᐅᕙᓪᓕᐊᓕᕐᓂᖅ ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᕐᓂᕐᒥᒃ;
	b. 2017-2018−ᒧᑦ: ᖁᕝᕙᓯᖕᓂᓕᖕᓂᒃ 1, 2−ᒥᒃ ᐊᒻᒪᓗ 3A−ᒥᒃ ᐊᖁᑎᐅᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ,
	ᖃᐅᔨᑎᑕᐅᕙᓪᓕᐊᓕᕐᓂᖅ ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᕐᓂᕐᒥᒃ, ᐊᒻᒪᓗ
	ᐱᓪᓗᐊᑕᐅᓂᖏᑦ ᐅᕿᙱᑦᑐᑦ ᐃᖏᕐᕋᔾᔪᑏᑦ; ᐊᒻᒪᓗ
	c. 2018-2019−ᒧᑦ: ᐅᖁᒪᐃᑐᓂᑦ ᓄᓇᓯᐅᑎᓕᕆᔨᐅᓂᖕᒧᑦ
	ᖁᕝᕙᓯᖕᓂᓕᖕᓂᒃ 1, 2−ᒥᒃ ᐊᒻᒪᓗ 3A−ᒥᒃ ᐊᖁᑎᐅᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ, ᐊᒻᒪᓗ
	ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᖅᑎᐅᓂᕐᒧᑦ ᓇᓗᓇᐃᒃᑯᑕᖅ.
	3. ᑕᒪᒃᑯᓄᖓ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᓄᑦ ᐊᒻᒪᓗ/ᐅᕝᕙᓗᓃᑦ ᐅᔭᕋᖕᓂᐊᕐᓂᕐᒧᑦ−ᑐᕌᕆᔭᓕᕐᓄᑦ ᐊᔪᕈᓐᓃᖅᓴᒐᒃᓴᓄᑦ ᓇᓗᓇᐃᖅᑕᐅᓯᒪᔪᓄᑦ ᑭᐅᔾᔪᑕᐅᔪᒥ ᐊᐱᖅᑯᑎᒃᓴᒧᑦ 2−ᒧᑦ ᖁᓛᓂ, ᓇᓕᐊᖕᓂ ᓄᓇᓕᖕᓂ ᑕᒪᒃᑯᐊ ᐱᓕᕆᐊᒃᓴᐃᑦ ᐊᔪᕈᓐᓃᖅᓴᒐᒃᓴᐃᓪᓗ ᑲᔪᓯᑎᑕᐅᓚᐅᖅᐸᑦ?
	4. ᑕᒪᒃᑯᓄᖓ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᓄᑦ ᐊᒻᒪᓗ/ᐅᕝᕙᓗᓃᑦ ᐅᔭᕋᖕᓂᐊᕐᓂᕐᒧᑦ−ᑐᕌᕆᔭᓕᕐᓄᑦ ᐊᔪᕈᓐᓃᖅᓴᒐᒃᓴᓄᑦ ᓇᓗᓇᐃᖅᑕᐅᓯᒪᔪᓄᑦ ᑭᐅᔾᔪᑕᐅᔪᒥ ᐊᐱᖅᑯᑎᒃᓴᒧᑦ 2−ᒧᑦ ᖁᓛᓂ, ᖃᔅᓯᓂᒃ ᐃᓕᓐᓂᐊᖅᑎᓂᒃ ᐃᓚᐅᔪᖃᓚᐅᖅᐸ ᐱᓕᕆᐊᒃᓴᕆᔭᐅᔪᓂ ᐊᔪᕈᓐᓃᖅᓴᒐᒃᓴᓂᓗ ᑲᔪᓯᑎᑕᐅᔪᓂ?
	5. ᑕᒪᒃᑯᓄᖓ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᓄᑦ ᐊᒻᒪᓗ/ᐅᕝᕙᓗᓃᑦ ᐅᔭᕋᖕᓂᐊᕐᓂᕐᒧᑦ−ᑐᕌᕆᔭᓕᕐᓄᑦ ᐊᔪᕈᓐᓃᖅᓴᒐᒃᓴᓄᑦ ᓇᓗᓇᐃᖅᑕᐅᓯᒪᔪᓄᑦ ᑭᐅᔾᔪᑕᐅᔪᒥ ᐊᐱᖅᑯᑎᒃᓴᒧᑦ 2−ᒧᑦ ᖁᓛᓂ, ᖃᓄᖅ ᐊᑯᓂᐅᑎᒋᓚᐅᖅᐸ ᐱᓕᕆᐊᖑᔪᖅ ᐊᔪᕈᓐᓃᖅᓴᖅᑕᐅᔪᕐᓘᓐᓃᑦ ᑲᔪᓯᓚᐅᖅᑐᖅ?
	6. ᑕᒪᒃᑯᓄᖓ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᓄᑦ ᐊᒻᒪᓗ/ᐅᕝᕙᓗᓃᑦ ᐅᔭᕋᖕᓂᐊᕐᓂᕐᒧᑦ−ᑐᕌᕆᔭᓕᕐᓄᑦ ᐊᔪᕈᓐᓃᖅᓴᒐᒃᓴᓄᑦ ᓇᓗᓇᐃᖅᑕᐅᓯᒪᔪᓄᑦ ᑭᐅᔾᔪᑕᐅᔪᒥ ᐊᐱᖅᑯᑎᒃᓴᒧᑦ 2−ᒧᑦ ᖁᓛᓂ, ᖃᓄᖅ ᐱᓕᕆᕝᕕᒋᔭᐅᕙᒃᑐᑦ ᐃᓚᐅᑎᒋᓚᐅᖅᐸᑦ?
	7. ᑕᒪᐃᓐᓄᑦ ᐊᑐᓂᑦ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᒃᓴᓄᑦ ᐊᒻᒪᓗ/ᐅᕝᕙᓗᓃᑦ ᐅᔭᕋᖕᓂᐊᕐᓂᕐᒧᑦ−ᑐᕌᒐᔪᓄᑦ ᐊᔪᕈᓐᓃᖅᓴᒐᒃᓴᓄᑦ ᓇᓗᓇᐃᖅᑕᐅᔪᓄᑦ ᑭᐅᔾᔪᑕᐅᔪᓂ ᐊᐱᖅᑯᑎᒃᓴᒧᑦ 2−ᒧᑦ ᖁᓛᓂ, ᓇᑭᑦ ᑮᓇᐅᔭᖃᖅᑎᑕᐅᓚᐅᖅᐸᑦ?
	ᑭᖑᓂᑦᑎᓐᓂ,  ᑖᓐᓇ ᓯᓚᑦᑐᖅᓴᕐᕕᒃ ᐱᖃᑦᑕᖅᓯᒪᕗᖅ ᑮᓇᐅᔭᖁᑎᒋᓂᐊᖅᑕᒥᓂᒃ ᑕᒪᒃᑯᓄᖓ ᐅᔭᕋᖕᓂᐊᕐᓂᕐᒧᑦ−ᑐᕌᖓᔪᓄᑦ ᐊᔪᕈᓐᓃᖅᓴᒐᒃᓴᓄᑦ ᐊᔾᔨᒌᙱᑦᑐᓂᑦ ᐱᕝᕕᐅᔪᓐᓇᖅᑐᓂᑦ ᐅᑯᐊ ᐃᓚᒋᔭᐅᓪᓗᑎᒃ; ᐊᕕᒃᓯᒪᓂᕐᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᑭᕙᓪᓕᕐᒥᐅᓂ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᓱᓴᐃᐊᑎᒋᔭᐅᔪᑦ, ᓄᓇᕗᑦ ᒐᕙᒪᖓᑕ ᐱᕙᓪᓕᐊᔪᓕᕆᔨᒃᑯᖏᑦ ᐃᖏᕐᕋᔪᓕᕆᔨᒃᑯᖏᓪᓗ, ᓄᓇᕗᑦ ᒐᕙᒪᖓᑕ ᐃᓄᓕᕆ...
	8. ᒪᑯᐊ, ᐃᖅᑲᓇᐃᔮᒧᑦ ᐱᓯᒪᐃᓐᓇᕐᓂᐊᖅᑎᑦᑎᓂᕋᐃᔪᐃᑦ ᐃᖅᑲᓇᐃᔭᕐᕕᖕᒥᓘᓐᓃᑦ ᐃᑲᔪᖅᑐᖅᑕᐅᓂᕐᒧᑦ ᒪᓂᒪᑎᑕᐅᔪᓄᑦ ᓇᓕᐊᖕᓄᑐᐃᓐᓇᖅ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᕐᓂᕐᒧᑦ ᐱᓕᕆᐊᖑᕙᒃᑐᑦ ᐊᒻᒪᓗ/ᐅᕝᕙᓗᓃᑦ ᐅᔭᕋᖕᓂᐊᕐᓂᕐᒧᑦ−ᑐᕋᖓᔪᓄᑦ ᐊᔪᕈᓐᓃᖅᓴᒐᒃᓴᓄᑦ ᓇᓗᓇᐃᖅᑕᐅᔪᓄᑦ ᑭᐅᔾᔪᑕᐅᔪᒥ ᐊᐱᖅᑯᑎᒃᓴᒧᑦ 2−ᒧᑦ ᖁᓛᓃ?  ᑕᐃᒪᐃᑉᐸᑦ, ᓇᓕᐊᒃ?
	ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᕐᓂᕐᒧᑦ ᓇᓗᓇᐃᒃᑯᑕᖅ ᑲᔪᓯᑎᑕᐅᓂᑯ ᐅᑭᐊᒃᓵᒥ 2018−ᒥ ᑲᖏᖅᖠᓂᕐᒥ ᐱᓕᕆᐊᖑᓚᐅᖅᐳᖅ ᐅᑯᐊ,  Agnico-Eagle Mines (AEM−ᖑᓂᕋᖅᑕᐅᒋᓪᓗᑎᒃ) ᑲᔪᓯᑎᑦᑎᓚᐅᖅᖢᑎᒃ ᓯᓚᑦᑐᖅᓴᕐᕕᐅᑉ ᐱᓇᔪᖕᓂᕆᔭᖓᓂᒃ ᐃᓕᓐᓂᐊᕈᑎᒃᓴᓕᐅᕐᓂᕐᒥᒃ ᑖᒃᑯᐊᓗ ᐊᖑᒻᒪᑎᓚᐅᖅᖢᑎᒃ AEM−ᒋᔭᐅᔫᑉ  ᐱᑐᐃᓐᓇᐅᙱᑦᑐᓄᑦ ᐱᔭᕆᐊᖃᖅᑕᖏᓐᓂᒃ ᑲᔪᓯᓂᖃᑦᑎᐊᖅᑐᓪᓗ ᐃᓚᐅᔪᑦ ᐃᖅᑲᓇᐃᔮᒃᓴᖅᑖ...
	9. ᖃᓄᕆᑦᑐᓂᒃ ᐅᔭᕋᖕᓂᐊᕐᓂᕐᒧᑦ-ᐊᒃᑐᐊᓂᓕᖕᓂᒃ ᐊᑐᖅᑕᐅᔪᓐᓇᖅᑐᓂᒃ ᐊᒻᒪᓗ/ᐅᕝᕙᓗᓃᑦ ᐃᓕᓐᓂᐊᕈᑕᐅᓇᔭᖅᑐᓂᒃ  ᑕᒃᑯᐊ ᓄᓇᕗᒻᒥ ᓯᓚᑦᑐᖅᓴᕐᕕᒥᐅᑦ ᒫᓐᓇᒃᑯᑦ ᐊᑐᕈᓐᓇᖅᑕᖃᖅᐸᑦ?
	ᓯᓚᑦᑐᖅᓴᕐᕕᒃ ᐱᓕᕆᖃᑎᖅᓯᒪᕗᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᓂᐅᕕᕈᒪᓪᓗᑎᒃ  ᐋᖅᑭᒃᓱᐃᕙᓪᓕᐊᔪᒪᓪᓗᑎᒡᓗ ᓄᓇᐅᑉ ᐃᑭᐊᖓᓂ ᐅᔭᕋᖕᓂᐊᕐᓂᕐᒧᑦ ᓇᓗᓇᐃᒃᑯᑕᖅᑖᖅᐸᖕᓂᕐᒧᑦ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᓂᒃ 2018−ᒥ.  ᑖᒃᑯᐊ ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᑦ ᐋᖅᑭᒃᓱᖅᑕᐅᓚᐅᖅᐳᑦ ᐅᖃᖃᑎᒋᔭᐅᒻᒪᕆᒃᐸᒃᖢᑎᒃ AEM−ᑯᑦ.
	10. ᓄᓇᕗᒻᒥ ᓯᓚᑦᑐᖅᓴᕐᕕᒃ ᒫᓐᓇᒃᑯᑦ ᐱᓕᕆᖃᑎᖃᖃᑦᑕᖅᐹ, ᑎᑎᕋᖅᓯᒪᔪᑎᒍᑦ ᑐᑭᓯᐅᒪᖃᑦᑕᐅᑎᓂᕐᒥᒃ ᐱᓯᒪᕚ, ᐅᕝᕙᓘᓐᓃᑦ ᐊᖏᖃᑎᖃᖅᓯᒪᕙ ᓇᓕᐊᖕᓄᑐᐃᓐᓇᖅ ᐅᔭᕋᖕᓂᐊᕐᓂᕐᒧᑦ−ᐊᒃᑐᐊᓂᓕᖕᓄᑦ ᑖᒃᑯᓇᓂᕐᒥᐅᑕᐅᙱᑦᑐᓄᒃ ᐊᔪᕈᓐᓃᖅᓴᖅᑎᑦᑎᔨᓄᑦ ᐃᓕᓐᓂᐊᕐᕕᖕᓄᓪᓘᓐᓃᑦ? ᑕᐃᒪᐃᑉᐸᑦ, ᓇᓕᐊᒃ?
	ᓯᓚᑦᑐᖅᓴᕐᕕᒃ ᐃᓚᐅᕙᒃᐳᖅ ᓄᓇᕗᒻᒥ ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᖅᓴᖃᑎᒌᒃᐸᒃᑐᓂ ᐊᒻᒪᓗᑦᑕᐅᖅ ᐱᕙᒌᔭᖅᐸᓪᓕᐊᓂᕐᒧᑦ ᑲᑎᒪᓂᕆᔭᐅᔪᓂᒃ ᒪᑐᒧᖓ, GN/AEM MOU ᐅᔭᕋᖕᓂᐊᕐᓂᕐᒧᑦ ᐊᔪᕈᓐᓃᓴᕐᓂᕆᔭᐅᕙᒃᑐᒥ ᑕᒪᓐᓇᓗ ᑲᔪᓯᑎᑕᐅᓪᓗᓂ ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓂᓪᓗ.
	11. ᖃᓄᕆᑦᑐᓂᒃ ᐱᑐᐃᓐᓇᐅᙱᑦᑐᓂᒃ ᐱᓕᕆᐊᓂᒃ ᓄᓇᕗᒻᒥ ᓯᓚᑦᑐᖅᓴᕐᕕᒃ ᐱᓕᕆᓯᒪᕙ ᐋᖅᑭᑦᒃᓱᐃᕙᓪᓕᐊᔪᒪᓪᓗᓂ ᐃᓅᖃᑎᒌᖕᓂᕐᓂᒃ ᐱᓕᕆᐊᖃᖅᑐᓄᑦ ᐅᔭᕋᖕᓂᐊᕐᕕᖕᓄᑦ ᑕᒫᓂ ᐅᑭᐅᖅᑕᖅᑐᒥ ᐊᕕᒃᓯᒪᓂᕐᒥ ᐊᒻᒪᓗ ᓄᓇᕗᒻᒥ ᐅᔭᕋᕐᓂᐊᕐᓂᕐᒧᑦ ᐱᓕᕆᓂᕆᔭᐅᕙᒃᑐᓄᑦ?
	12. ᖃᓄᕐᓕ ᑖᓐᓇ ᓄᑖᖅ ᑎᑎᕋᖅᓯᒪᔪᖅ ᑐᑭᓯᐅᒪᖃᑦᑕᐅᑎᓂᕐᒧᑦ ᐅᑯᓂᖓ ᐱᖃᑎᖃᖅᖢᑎᒃ, Memorial ᓯᓚᑦᑐᖅᓴᕐᕕᒡᔪᐊᖅ ᓂᐅᕙᐅᓐᓛᓐᑦᒥᐅᓄᑦ ᐃᑲᔪᕐᓂᐊᖅᐸ  ᓄᓇᕗᒻᒥ ᓯᓚᑦᑐᖅᓴᕐᕕᐅᑉ ᐊᔪᙱᓐᓂᕆᔭᖓᓂ ᑲᔪᓯᑎᑦᑎᔪᓐᓇᕐᓂᐊᕐᓗᑎᒃ ᐅᔭᕋᖕᓂᐊᕐᓂᕐᒧᑦ−ᐊᒃᑐᐊᓂᓕᖕᓄᑦ ᐊᔪᕈᓐᓃᖅᓴᖅᑎᑕᐅᓂᕐᒥᒃ?
	13. ᓄᓇᕗᒻᒥ ᓯᓚᑦᑐᖅᓴᕐᕕᒃ ᐅᖃᖃᑎᖃᖅᓯᒪᕚ ᐅᔭᕋᕐᓂᐊᖅᑐᓕᕆᔨᓂᒃ ᖃᐅᔨᒪᓕᕈᒪᓂᕐᒧᑦ ᑭᓱᓂᒃ ᐱᓕᕆᐊᒃᓴᓂᒃ ᐱᔪᖃᕆᐊᖃᕋᔭᕐᒪᖔᑦ?  ᑕᐃᒪᐃᑉᐸᑦ, ᑕᒪᒃᑯᐊ ᐱᓕᕆᐊᒃᓴᐃᑦ ᐃᓚᓕᐅᔾᔭᐅᓯᒪᓂᐊᖅᐹᑦ 10−ᓄᑦ ᐊᕐᕌᒍᓄᑦ ᖃᓄᐃᓕᐅᖅᐸᓪᓕᐊᓂᐊᕐᓂᕐᒧᑦ ᐱᕙᒌᔭᖅᑕᐅᓯᒪᔪᓃ?
	14. ᖃᓄᖅ ᓄᓇᕗᒻᒥ ᓯᓚᑦᑐᖅᓴᕐᕕᒃ ᓇᓗᙱᑦᑎᐊᖃᑦᑕᕐᓂᐊᖅᐸ ᑕᒪᓐᓇ 10−ᓄᑦ ᐊᕐᕌᒍᓄᑦ ᖃᓄᐃᓕᐅᕐᓂᐊᕐᓂᕐᒧᑦ ᐱᕙᒌᔭᕈᑕᐅᔪᖅ ᑭᐅᓯᒐᓗᐊᕐᒪᖔᑦ ᐱᔭᐅᔭᕆᐊᓕᖕᓄᑦ ᓄᓇᕗᒻᒥ ᐅᔭᕋᖕᓂᐊᖅᑐᓕᕆᔨᓂᑦ?

